
	Νικηφόρου Χίου-Νικοδήμου Ἁγιορείτου
Η ΑΚΟΛΟΥΘΙΑ

1) ΜΙΚΡΟΣ ΕΣΠΕΡΙΝΟΣ

	
	Παρατίθεται ἀπό: Ν = Νικοδήμου Ἁγιορείτου, Νέον Μαρτυρολόγιον, Ἐνετίησιν 1799, παρά Νικολάω Γλυκεῖ τῷ ἐξ Ἰωαννίνων, σσ.291-292.

	
	

	
	Τῇ  Ιζ' τοῦ Φεβρουαρίου μηνὸς τὴν μνήμην ἑορτάζομεν τοῦ ἁγίου νεομάρτυρος Θεοδώρου 

	
	Ἐν τῷ Μικρῷ Ἐσπερινῷ ἱστῶμεν στίχους δ'

	
	καὶ ψάλλομεν στιχηρὰ προσόμοια

	
	

	5
	     Ἦχος α'. Τῶν οὐρανίων ταγμάτων

	
	     Νῦν ἡ σεβάσμιος μνήμη

	
	τῆς σῆς ἀθλήσεως

	
	ἡμᾶς συναγαγοῦσα,

	
	ευφημῆσαι προτρέπει

	10
	τὰ τρόπαια, τοὺς ἄθλους

	
	καὶ τάς λαμπρὰς

	
	ἀριστείας ἐν ἄσμασιν,

	
	ἐν τῇ παρούσῃ ἑσπέρᾳ

	
	και τῇ νυκτί,

	15
	ἀξιάγαστε Θεόδωρε.

	
	

	
	     Ἰσχύϊ θεία νομίμως

	
	τὸν δρόμον ἤνυσας1

	
	τοῦ θείου μαρτυρίου

	
	καὶ τὴν πίστιν βεβαίαν

	20
	ἐτήρησας2, παμμάκαρ,

	
	 πρὸς τὸν Χριστὸν

	
	καὶ τὸ στέφος, Θεόδωρε,

	
	ὡς καρτερῶς ἐναθλήσας

	
	υπὲρ αὐτοῦ

	25
	 τὸ ἀκήρατον ἀπείληφας.

	
	

	
	     Κανόνες, μέθοδοι, τέχναι

	
	των ἐγκωμίων, σοφέ,

	
	 ἡττῶνται τῷ μεγέθει

	
	τῶν λαμπρῶν σου ἀγώνων,

	30
	Θεόδωρε στερρόφρον,

	
	οὓς ἀνδρικῶς

	
	καὶ γενναίως ὑπήνεγκας

	
	καὶ δυσμενῶν ἀοράτων

	
	καὶ ὁρατῶν

	35
	καὶ ἐθριάμβευσας τὴν δύναμιν.

	
	

	
	     Ηδέα κόσμου καὶ κόσμον

	
	πάντα κατέλιπες,

	
	Θεόδωρε, ἐμφρόνως

	
	Μωϋσέως τῷ ζήλῳ3  

	40
	καὶ γὰρ τὴν κακουχίαν

	
	τῶν ἡδονῶν,

	
	ἀθλοφόρε, προέκρινας

	
	καὶ τὸ θανεῖν ὑπὲρ πίστεως

	
	ἤ τὸ ζῆν4,

	45
	ὡς ὁ Παῦλος προετίμησας.

	
	

	
	     Δόξα. Ἦχος δ΄

	
	     Φαιδρῶς τὸν λαμπρὸν ἀριστέα τοῦ Χριστοῦ

	
	Θεόδωρον καὶ στεῤῥὸν ἀθλοφόρον

	
	ἑορτάσωμεν, πιστοί·

	50
	ὑπὲρ γὰρ τῆς εὐσεβείας καλῶς ἀγωνισάμενος,

	
	τὸ βραβεῖον τῆς νίκης ἐπαξίως ἀπείληφε

	
	και τῷ Θεῷ νῦν μετὰ παῤῥησίας5

	
	μαρτυρικῆς παριστάμενος,

	
	 πρεσβεύει ἀπαύστως

	55
	υπὲρ τῶν ψυχῶν ἡμῶν.

	
	

	
	     Καὶ νῦν. Ἐκ παντοίων κινδύνων

	
	     Εἰς τὸν στίχον

	
	Ἦχος β'. Οἶκος τοῦ Ἐφραθᾶ 

	
	

	
	     Ὄλλυται ὁ ἐχθρὸς

	60
	βέλει τῆς καρτερίας

	
	τῆς σῆς, Χριστοῦ ὁπλῖτα

	
	Θεόδωρε γενναῖε,

	
	ὁ σοῦ κατακαυχώμενος.

	
	

	
	Στίχ. Δίκαιος ὡς φοῖνιξ ἀνθήσει

	
	

	65
	     Ῥείθροις προκαθαρθεὶς

	
	δακρύων ὡς ὁ Πέτρος6,

	
	Θεόδωρε, ἐγένου

	
	 συμμέτοχος ἐκείνῳ

	
	 Χριστοῦ παθῶν7, μακάριε.

	
	

	70
	Στίχ. Πεφυτευμένος ἐν τῷ οἴκῳ

	
	

	
	     Ὄντως δῶρον Θεῷ

	
	επάξιον προσήχθη

	
	Θεόδωρος ὁ θεῖος

	
	καὶ κόσμω διανέμει  

	75
	θεοπαρόχους χάριτας.

	
	

	
	     Δόξα καὶ νῦν

	
	Ὑπέρθεε Τριάς,

	
	Πάτερ, Υἱὲ καὶ Πνεῦμα,

	
	λιταῖς τῆς Θεοτόκου

	80
	καὶ ταῖς τοῦ Θεοδώρου

	
	θέωσον τοὺς ὑμνοῦντάς σε.

	
	

	
	     Απολυτίκον

	
	     Ἦχος α'. Τῆς ἐρήμου πολίτης

	
	     Τῷ Θεῷ ὥσπερ δῶρον

	85
	φερωνύμως, Θεόδωρε,

	
	δι' ἀθλήσεως πόνων

	
	προσηνέχθης πολύτιμον

	
	και ἄμωμον θῦμα8 καὶ δεκτή,

	
	παμμάκαρ, ἐγένου προσφορὰ 9 ·     

	90
	ὅθεν πόθῳ συνελθόντες

	
	τοὺς σοὺς ἀγῶνας ἐν ὕμνοις γεραίρομεν      

	
	και δόξαν προσάγομεν Θεῷ,

	
	τῷ θαυμαστῶς σε ἐνισχύσαντι ,

	
	κατ' ἐχθρῶν ὁρωμένων     

	95
	 καὶ ἀοράτων, πολύαθλε.   

	
	     Δόξα καὶ νῦν

     τοῦ Γαβριὴλ φθεγξαμένου καὶ ἀπόλυσις

